
 
JAHON BANKINING O'ZBEKISTONDAGI DASTURI 

2023-yil, oktyabr 

 

 

Oʻzbekistondagi soʻnggi tendensiyalar 

 

Oʻzbekiston     2022 

Aholi soni (mln kishi)                    35,6 

YaIM (joriy narxlarda, mlrd AQSH 

dollari)   
80,4 

Aholi jon boshiga YaIM (joriy 

narxlarda, mlrd AQSH dollari)        
2255,6 

Tugʻilganda kutilayotgan oʻrtacha umr 

koʻrish davomiyligi (yillar)       
70,9 

 

2023-yil, sentabr oyida Oʻzbekistonning 

2030-yilgacha taraqqiyot strategiyasi 

(“Oʻzbekiston – 2030”) maʻqullandi. Ushbu 

hujjat mamlakatni rivojlantirishning asosiy 

maqsadlarini va joriy oʻn yillikning oxiriga 

qadar amalga oshirilishi kerak boʻlgan turli 

sohalardagi asosiy islohotlarni belgilaydi. 

 

Bu - hukumat tomonidan 2017-yildan beri 

qabul qilingan ushbu turdagi uchinchi hujjat. 

Oldingi ikkita strategiya 2017-yildan 2021-

yilgacha va 2022-yildan 2026-yilgacha 

boʻlgan davrlarni qamrab olgan edi (hozir 

ikkinchisi amalga oshirilmoqda). Ularni 

amalga oshirishda Jahon banki mamlakat 

hokimiyatini faol qoʻllab-quvvatladi. 

 

“Oʻzbekiston-2030” strategiyasi 

mamlakatning intilishlarini, jumladan 

aholining kambagʻallik darajasini ikki 

baravar (7 foizgacha) kamaytirish, barqaror 

iqtisodiy oʻsish orqali daromadi oʻrtachadan 

yuqori boʻlgan davlatlar qatoridan oʻrin 

olish, xalqaro standartlarga javob beradigan  

taʻlim, tibbiyot va ijtimoiy himoya tizimini 

tashkil qilish hamda ekologik muhitni 

yaxshilash rejalarini aks ettiradi. 

 

Yangi strategiya hukumatning beshta asosiy 

sohada taraqqiyotga erishish uchun amalga 

oshirmoqchi boʻlgan yuzga yaqin ustuvor 

harakatlarini belgilaydi. Ular fuqarolarning 

salohiyatini roʻyobga chiqarish uchun munosib 

shart-sharoitlarni yaratish, barqaror iqtisodiy 

oʻsish orqali aholi farovonligini taʻminlash, suv 

resurslarini tejash va atrof-muhitni muhofaza 

qilish hamda xalqqa xizmat qilishga 

yoʻnaltirilgan davlat boshqaruvi tizimini 

yaratishni oʻz ichiga oladi. 

 

Strategiyani amalga oshirish barcha davlat 

organlari faoliyatining ustuvor vazifasi deb 

eʻlon qilindi. Jahon banki Oʻzbekistonga 2030-

yilga qadar bajarilishi rejalashtirilgan 

mamlakatni rivojlantirishning asosiy 

maqsadlarini amalga oshirishda yordam berish 

uchun hukumat bilan hamkorlik qilishga sodiq 

qolmoqda. 

 

 

 

 

https://lex.uz/ru/docs/-6600413


 
Oʻzbekistondagi faoliyat strategiyasi 

Jahon banki portfeli                             

 Amaldagi loyihalar soni    25 

 

Qarzlar 
5,22 mlrd 

AQSH dollari 

XTTB 
2,04 mlrd 

AQSH dollari 

XTA 
3,18 mlrd 

AQSH dollari 

 

2022-yil may oyida Jahon banki Ijroiya 

direktorlar kengashi Jahon Banki guruhi 

(JBG) va Oʻzbekiston oʻrtasidagi 

Hamkorlikning yangi asos dasturini (HAD) 

tasdiqladi. Hujjatda yangi Oʻzbekistonning 

2022–2026-yillarga moʻljallangan taraqqiyot 

strategiyasini amalga oshirishga 

koʻmaklashish maqsadida kelgusi besh yil 

ichida bank tomonidan hukumatga moliyaviy 

va tahliliy yordam koʻrsatish rejalari bayon 

etilgan. 

 

HAD Oʻzbekistonga inklyuziv va barqaror 

bozor iqtisodiyotiga oʻtishda 

koʻmaklashishning ustuvor yoʻnalishlari 

sifatida quyidagilarni belgilaydi: 1) xususiy 

sektorda ish oʻrinlari sonini koʻpaytirish; 2) 

inson kapitalini rivojlantirish (tibbiyot, 

taʻlim, aholini ijtimoiy muhofaza qilish va 

boshqalar); shuningdek, 3) fuqarolar 

farovonligi va iqlim oʻzgarishiga 

chidamliligini oshirish maqsadida iqtisodiy 

oʻsishning yanada ekologik modelini joriy 

etish. 

 

HAD shuningdek, hokimiyatning gender 

tengsizlikni bartaraf etish, fuqarolarning 

qaror qabul qilish jarayonlaridagi ishtirokini 

ragʻbatlantirish, shuningdek, davlat 

organlarining jamoatchilik oldida 

hisobdorligini oshirish borasidagi saʻy-

harakatlarini qoʻllab-quvvatlaydi. 

 

 

2017-yildan boshlab Jahon banki tomonidan 

Oʻzbekistonni moliyaviy va tahliliy qoʻllab-

quvvatlash hajmi sezilarli darajada oshdi. Uning 

maqsadi bozor va makroiqtisodiy islohotlarning 

kompleks dasturini amalga oshirishda 

hukumatga koʻmaklashishdir. 

 

2023-yil 1-oktabr holatiga koʻra Jahon 

bankining Oʻzbekistondagi dasturi umumiy 

qiymati 5,22 mlrd dollarga yaqin boʻlgan 25 ta 

loyihadan iborat. Ular Xalqaro tiklanish va 

taraqqiyot bankining (XTTB) 2,04 mlrd 

dollarlik qarzlari va Xalqaro taraqqiyot 

assotsiatsiyasining  (XTA)  3,18  mlrd  dollarlik 

imtiyozli  kreditlari  hisobidan 

moliyalashtirilmoqda. 

 

Jahon bankining Uglerod aktivlarini 

konvertatsiya qilish jamgʻarmasi (TCAF) 

tomonidan XTAning moliyaviy operatsiyalari 

doirasida 46,25 million dollarlik grant 

mablagʻlari ham taqdim etildi. Ushbu 

mablagʻlar Jahon banki tomonidan energetika 

sohasida emissiyalarni kamaytirish boʻyicha 

hukumat siyosatini qoʻllab-quvvatlash 

maqsadida moliyalashtiriladigan dunyodagi 

birinchi –“Oʻzbekiston energetika sektorini 

transformatsiya qilish uchun Innovatsion 

uglerodli moliyalashtirish” loyihasini amalga 

oshirishga yoʻnaltiriladi. 

 

 

 

 

https://www.vsemirnyjbank.org/ru/news/press-release/2022/05/24/uzbekistan-and-world-bank-group-to-boost-cooperation-with-new-country-partnership-framework
https://www.vsemirnyjbank.org/ru/news/press-release/2022/05/24/uzbekistan-and-world-bank-group-to-boost-cooperation-with-new-country-partnership-framework
https://www.vsemirnyjbank.org/ru/news/press-release/2022/05/24/uzbekistan-and-world-bank-group-to-boost-cooperation-with-new-country-partnership-framework
https://www.vsemirnyjbank.org/ru/news/press-release/2022/05/24/uzbekistan-and-world-bank-group-to-boost-cooperation-with-new-country-partnership-framework
https://www.vsemirnyjbank.org/ru/news/press-release/2023/06/30/innovative-world-bank-project-will-help-uzbekistan-reduce-emissions-and-access-international-carbon-markets
https://www.vsemirnyjbank.org/ru/news/press-release/2023/06/30/innovative-world-bank-project-will-help-uzbekistan-reduce-emissions-and-access-international-carbon-markets
https://www.vsemirnyjbank.org/ru/news/press-release/2023/06/30/innovative-world-bank-project-will-help-uzbekistan-reduce-emissions-and-access-international-carbon-markets
https://www.vsemirnyjbank.org/ru/news/press-release/2023/06/30/innovative-world-bank-project-will-help-uzbekistan-reduce-emissions-and-access-international-carbon-markets


 
Hozirgi vaqtda Oʻzbekiston Jahon bankining 

Yevropa va Markaziy Osiyo mintaqasidagi 

uchinchi yirik mijozi va ushbu mintaqada 

XTA tomonidan eng koʻp 

moliyalashtiriladigan mamlakat hisoblanadi. 

 

Yuqoridagi loyihalar muhim makroiqtisodiy 

islohotlarni amalga oshirish va qishloq 

xoʻjaligini modernizatsiya qilishni, suv 

resurslarini boshqarish, suv taʻminoti, 

irrigatsiya, energetika, transport, sogʻliqni 

saqlash, taʻlim, aholini ijtimoiy muhofaza 

qilish tarmoqlarini rivojlantirishni, shahar va 

qishloq infratuzilmasini, milliy innovatsion 

tizimni, soliq, statistika va moliya 

muassasalari faoliyatini takomillashtirishni 

qoʻllab-quvvatlaydi. 

 

Jahon bankining Oʻzbekistondagi loyihalari 

portfeli hukumatga taqdim 

etiladiganmaslahat-tahliliy xizmatlar dasturi  

bilan toʻldiriladi. Uning doirasida bank 

sogʻliqni saqlash va aholini ijtimoiy muhofaza 

qilish tizimlarini rivojlantirish sohasidagi 

milliy strategiyalarni amalga oshirishga hissa 

qoʻshadi. Shuningdek, qishloq xoʻjaligi, 

energetika, aviatsiya, soliq va bank tizimlari, 

tashqi savdo tarmoqlarini isloh qilishda, hamda 

kambagʻallikni kamaytirish boʻyicha chora-

tadbirlarni amalga oshirishda texnik koʻmak 

koʻrsatilmoqda. 

 

Hukumat Jahon bankidan 2023-yilda 

“Mamlakat platformasi” kotibiyati vazifasini 

oʻz zimmasiga olishni soʻradi. Ushbu rolda 

Bank xalqaro donorlar tomonidan muayyan 

tarmoq islohotlari va loyihalarini amalga 

oshirish uchun hukumatga moliyaviy-texnik 

yordam koʻrsatish masalalarini 

muvofiqlashtiradi. 

 

 

Oʻzbekistondagi iqtisodiy  

vaziyatning tahlili 

 

Iqtisodiyotdagi soʻnggi oʻzgarishlar

2023-yilning birinchi yarmida pul 

oʻtkazmalari, isteʻmol va eksportning oʻsishi 

tufayli Oʻzbekiston yalpi ichki mahsuloti 5,6 

foizga oshdi. 

Birinchi navbatda, bogʻdorchilik mahsulotlari, 

avtomobillar va qora metallar eksporti hisobiga 

2023-yilning birinchi yarmida jami eksport va 

oltin boʻlmagan eksport hajmi (dollar 

hisobida), mos ravishda 16 foizga va 12,5 

foizga oʻsdi. Shu bilan birga, gaz, 

toʻqimachilik va kimyoviy mahsulotlar 

eksporti kamaydi. 

YaIMning 18,4 foizini tashkil etgan savdo 

taqchilligi 2023 yilning I yarim yilligida 

YaIMga nisbatan 12,1 foiz miqdoridagi pul 

oʻtkazmalari oqimi hisobiga qisman qoplandi, 

qaysiki, 2022  

yilning I yarim yilligida YaIMga nisbatan 

16,7 foizni tashkil etgan. Shunday qilib, joriy 

hisob taqchilligi 2022 yilning birinchi 

yarmidagi YaIMning 1,4 foizidan 2023 

yilning birinchi yarmida YaIMning 6,3 

foizigacha oshdi.  

Qishloq xoʻjaligidagi va sanoatdagi yuqori 

oʻsish surʻatlari (mos ravishda 3,8 foiz va 5,6 

foiz) qurilish va xizmat koʻrsatish sektoridagi 

oʻsishning pasayishini (mos ravishda 4,8 foiz 

va 6,4 foiz) qopladi. 

2023-yilning yanvar-avgust oylari orasida 

Oʻzbekiston soʻmi AQSh dollariga nisbatan 

6,9 foizga qadrsizlandi, bunda qisman 

Rossiya rubli kursi pasayishining taʻsiri bor. 

 

https://asr.gov.uz/news/7350
https://asr.gov.uz/news/7350
https://bit.ly/ECA_EU_October_2023


 
2023-yil iyun oyi oxiriga kelib 

Oʻzbekistonning oltin-valyuta zaxiralari 2 

milliard dollarga kamaydi va 33,7 milliard 

dollarni tashkil qildi. Ushbu resurslar 9 oy 

davomida import xarajatlarini qoplash uchun 

yetarli boʻladi. 

2023-yilning birinchi yarmida xarajatlarning 

oshishi (masalan, 2023-yil yanvaridagi 

energiya inqirozi paytidagi kutilmagan 

xarajatlar) va aktsiz soligʻi tushumlarining 

kutilganidan past boʻlgani tufayli byudjet 

taqchilligi 2022-yilning birinchi yarmidagi 

YaIMning 4,1 foizidan 5,7 foizga oshdi. 

Mamlakatda kambagʻallik darajasi, 2021-

yildagi 17 foizdan, 2022-yilda 14 foizga 

tushdi (milliy kambagʻallik chegarasidan 

foydalangan holda). 

 

Iqtisodiy rivojlanish istiqbollari  

Jahon bankining hisob-kitoblariga koʻra, 

2023-yilda Oʻzbekistonda iqtisodiy oʻsish 

5,5 foizga yetadi. Oʻrta muddatli istiqbolda u 

asta-sekin tezlashishi mumkin. Rossiyadan 

pul oʻtkazmalarining kamayishi tufayli 

isteʻmolning oʻsishi 2023-yilda pasayadi. 

2023-yilda importning oʻsishi kutilmoqda. 

Iqtisodiyotni modernizatsiya qilish 

surʻatlarini ushlab turish uchun uning hajmi 

oʻrta muddatli istiqbolda oʻsishda davom 

etadi. Pul oʻtkazmalarining pasayishi bilan 

mamlakatning toʻlov balansidagi joriy 

defitsit oʻsishda davom etadi. 

Prognozlarga koʻra, 2023-yilda energetika 

sohasidagi yuqori xarajatlar, davlat 

sektoridagi ish haqi, taʻlim, pensiya va 

nafaqalar uchun yuqori xarajatlar hamda 

byudjet daromadlari tushumlarining  

pasayishi tufayli byudjet taqchilligi koʻtarilib 5 

foizgacha yetadi. 

Hukumat byudjetni oʻrta muddatli istiqbolda 

konsolidatsiya qilishi kutilmoqda, bu bilan 

byudjet taqchilligini kamaytirib 2024-yilda 

YaIMning 4 foiziga va 2025-yilda 3,6 foiziga 

yetkaziladi. Bu davlat korxonalari uchun soliq 

imtiyozlarining kamayishi, energetika 

subsidiyalari xarajatlarining pasayishi va davlat 

aktivlarini xususiylashtirishdan tushgan 

moliyaviy tushumlarning koʻpayishi bilan 

bogʻliq boʻladi. 

Hukumat tashqi qarz olish boʻyicha oʻz 

cheklovlariga rioya qilishi kutilmoqda. Shu 

bilan birga, davlat qarzi 2023-yilda YaIMning 

36 foizigacha oʻsdi va u 2024-yilda 36,6 foizga 

yetadi. 

Davlat ijtimoiy himoya dasturlari kengayganiga 

qaramay, pul oʻtkazmalari va xususiy isteʻmol 

oʻsishining sekinlashishi Oʻzbekistonda 

kambagʻallik darajasini pasaytirishda 

kutilayotgan yutuqlarni cheklashi mumkin. 

2023-yilda u biroz pasayib, 13,9 foiz boʻlishi 

prognoz qilinmoqda. 

Ushbu prognozning pasayishiga xatarlar orasida 

Rossiyadagi iqtisodiy vaziyatning 

yomonlashishi, tashqi inflyatsiyaning yuqori 

bosimi, shuningdek, kutilganidan ham qattiqroq 

global moliyaviy sharoitlar mavjudligini sanab 

oʻtish mumkin. 

Iqtisodiyot uchun potentsial ijobiy 

tendensiyalarga oltin, gaz va mis uchun jahon 

narxlarining yuqoriligi (Oʻzbekiston ushbu 

turdagi xomashyo eksportchisi hisoblanadi), 

shuningdek, hukumatning tarkibiy islohotlari 

tufayli iqtisodiyot sektorlarida 

mahsuldorlikning yanada jadal oʻsishi kiradi.

 


